
Untung Pracukai IJM Corp Meningkat
Kepada RM372.51 Juta Pada Suku Ke-3

KUALA LUMPUR, 25 Feb (Bernama) -- Keuntungan sebelum cukai 1IJM Corp Bhd
meningkat 33.9 peratus kepada RM372.51 juta bagi suku ketiga berakhir 31 Dis,
2015 daripada RM278.1 juta bagi tempoh yang sama 2014.

Pendapatan meningkat 7.5 peratus kepada RM1.44 bilion daripada RM1.34 bilion
bagi tempoh yang sama.

Pendapatan yang lebih tinggi itu sebahagian besarnya disokong oleh bahagian
pembinaan, industri dan infrastruktur syarikat, menurut IJM Corp dalam kenyataan
kepada Bursa Malaysia pada Khamis.

Sementara itu, keuntungan sebelum cukai yang lebih baik bagi suku ketiga itu
didorong terutamanya oleh sumbangan lebih tinggi daripada bahagian pembinaan,
perladangan dan infrastruktur.

Bagi prospek tahun semasa, ketidaktentuan yang bertambah dalam pasaran modal
global dan kesan ketidakpastian disebabkan turun naik tukaran asing mungkin terus
mempengaruhi prestasi kewangan syarikat.

Bagaimanapun, tanpa sebarang perkara luar jangka, syarikat diunjur mencapai
prestasi memuaskan bagi tahun kewangan semasa, menurut IJM Corp.

-- BERNAMA

